
Skandashapavimochanam and Jnanopadesha by Shiva

ஸ்கந்த³ஶாபவிமோசநைவம் ஶிவப்ரோக்தம்ஜ்ஞாநோபதே³ஶ

அத²ஸம்வாத:³ -
லக்ஷ்மீ: -
க்ரு’த:ஶ்ரீபர்வதோ நாம்நா ஸாபி புத்ரயுதா யயௌ ।
புரா தை³வாஸுரே யுத்³தே⁴ தாரகாதீ³ந்மஹாப³லாந் ॥ 67॥
ந்யபாதயத் ஶக்திபாதை:குமாரோ மேऽம்பி³கே ததா³ ।
நாநாவாஹநஸம்பந்நாந்தை³த்யகோடிஸமாவ்ரு’தாந் ॥ 68॥
நிஹத்யைவ ச ராஜாநம் த்ரிவிஷ்டபநிவிஷ்டிதம் ।
சகாராதிப³லோ தே³வி தாரகாரி:ஸுராஸுராந் ॥ 69॥
ததா³ காவ்யேந ஶப்த:ஸ ப⁴வ த்வம் மோஹமாஸ்தி²த: ।
தச்சா²பவிநிவ்ரு’த்த்யர்த²ம் ஶ்ரீஶைலம் மே ஸமாக³த: ॥ 70॥
தே³வீ -
குமாரோ மே மஹாதே³வ கத²ம் காவ்யேந ஶாபித: ।
தத்³தே⁴தும் விஸ்தரேணாத்³ய மஹ்யம் கத²ய ஶங்கர ॥ 71॥
ஈஶ்வர: -
ஶூரபத்³மாத³யோ தை³த்யாஸ்தாரகாத்³யா மஹாப³லா: ।
ஶஸ்த்ராஸ்த்ரை: ஶக்திபி⁴ர்கோ⁴ ரைர்நிஹதா தா³நவோத்தமா: ॥ 72॥
தாந் ஸர்வாந் நிஹதாந் ஶிஷ்யாந் காவ்யோ த்³ரு’ஷ்ட்வாऽதிகோபந: ।
ஶஶாப ஷண்முக²ம் கௌ³ரி மோஹயுக்தோ ப⁴வேதி தம் ॥ 73॥
த்³விஜிஹ்வ: ப²ணிரூபஶ்ச ஸர்வேஷாமிஷ்டதா³யக: ।
ஸ்கந்த³ஷஷ்டீ²பராணாம் த்வம் ஸாக்ஷாத்காமப்ரதோ³ ப⁴வ ॥ 74॥
ஸா திதி²ஸ்தே ப்ரியதமா க்ரு’த்திகாப⁴ம் ச தே ப்ரியம் ।
ஏவம் ஶஶாப காவ்யோऽஸௌ ஷண்முக²ம் கேகிவாஹநம் ॥ 75॥
ததா³ காவ்யஸ்ய தச்சா²பம் ஸ்வீசகார க்ரு’பாப³லாத் ।

லோகாநாமுபகாராய குண்ட³லீஶோऽப⁴வத் ததா³ ॥ 76॥
ஶப்தம் ஸ்கந்த³ம் ததா³ ஜ்ஞாத்வா மஹாக்ரோதா⁴ந்மயா ததா³ ।
காவ்யோ க்³ரஸ்தஸ்ததா³ கௌ³ரி ஜட²ரே மய்யதோ⁴க³த: ॥ 77॥
ததா³ மஜ்ஜட²ரே திஷ்ட²ந் துஷ்டாவ ப்ரணதஸ்ததா³ ॥ 78॥
காவ்ய: -
கஞ்ஜஜகந்த⁴ர கஞ்ஜநேத்ரக்ரு’தபூஜ்யஶிர கஞ்ஜமித்ரக்ரு’தநேத்ர ।
விசித்ராம் து³ர்க³திம் மம விநாஶய ஶம்போ⁴ ॥ 79॥
வஹ்நிவ்ரு’த்ரஹணப³ப்⁴ருஸோமகை: ஶூரமாரஜநகாப்³ஜஜபூஜ்ய ।
பாபதபஹ்ரு’த³யேந கம்பிதம் தே³வபூ⁴ப ஸததம் த³யஸ்வ மாம் ॥ 80॥
ஈஶ்வர: -
இத்த²ம் தேந ஸ்துதோ தே³வி விஸ்ரு’ஷ்ட: ஶுக்ரதோ மயா ।
ஸ வை ஶுக்ர இதி ப்ரக்²யா தஸ்யாऽபூ⁴த்³தே³வி சோத்தமா ॥ 81॥
(ஸர்வே ஶுக்ரோ மஹாதே³வி தஸ்யாக்²யாப⁴வது³த்தமா)
ஸ்கந்த:³ஶ்ரீஶைலபா⁴க³த்ய மாம் ப்ரணம்யாம்பி³கே ததா³ ।
ததாப ச தபோ கோ⁴ரம் வாயுப⁴க்ஷ:ஸுதஸ்தவ ॥ 82॥
ஜ்வலத்பஞ்சாக்³நிமத்⁴யஸ்தோ² ப⁴ஸ்மாப்⁴யக்தோऽ‍ர்சயந் ஹி மாம் ।
ப்ரஜபந் ஶதருத்³ரீயம் த்³ரு’ஷ்டோ ப்³ரஹ்மாதி³பி⁴ஸ்ததா³ ॥ 83॥
தத்தப:க்ஷுப்³த⁴ஹ்ரு’த³யா: ப்ரார்த²யந்தி ஸ்ம மாம் ஸுரா: ।
ஶ்ரீஶைலேஶம் ஸமப்⁴யர்ச்ய பி³ல்வபத்ரைஶ்ச கோமலை: ॥ 84॥
தே³வாஸ்துஷ்டுவுரீஶாநே ப்⁴ரமராம்பா³பதிம் ஶிவே ।
ப்³ரஹ்மாத்³யா: -
உபேந்த்³ரவிதி⁴காரணம் நிக³மமௌலிஸஞ்சாரிணம்

குரங்க³கிணதா⁴ரிணம் நமகநாமக³ண்யம் கு³ணம் ।
ப⁴ஜாமி ப⁴வஹாரிணம் முநிஸுக³தி³மௌலிஸ்பு²ரத்

ஸரோருஹக³ணாருணம் ஶிவத³சரணம் காலஹரணம் ॥ 85॥
ப²ணீந்த்³ரக்ரு’தகங்கணம் த்⁴ரு’தத்ரிபுண்ட்³ரபா⁴லேக்ஷணம்

ஸுஶைவக்ரு’தரக்ஷணம் கி³ரிஸுதாப்³ஜவக்த்ரேக்ஷணம் ।
யமஸ்மரபுராந்த⁴கப்ரப³லத³க்ஷஸம்ஶோஷணம் ப⁴ஜாம

கி³ரிதா⁴ரிணம் ஸுக்ரு’தராஶிஸம்பூரணம் ॥ 86॥

இதி ஸ்துத்வாம்பி³கே தே³வா:ஶ்ரீஶைலேஶம் ததா³ஹி மாம் ।
தத்க்ஷணாதா³விராஸம் ச க³ணேந்த்³ரைரமரைஸ்த்வயா ॥ 87॥
ஸ்கந்த³பார்ஶ்வம் ததா³ க³த்வா ஸமுபஸ்ப்ரு’ஶ்ய தம் ததா³ ।
அஜிக்⁴ரம் தஸ்ய மூர்தா⁴நம் தமவோசமஹம் ப்ரியே ॥ 88॥
மத்கரஸ்பர்ஶமாத்ரேண ஹித்வைஹம் ரூபமம்பி³கே ।
முதா³ ஶக்தித⁴ர:ஸ்கந்தோ³ மாம் ப்ரணம்யாஸ்துவத் ததா³ ॥ 89॥
ஸ்கந்த:³ -
ஸுந்த³ரவரமந்த³ரகி³ரிகந்த³ரசர குந்த³ஜஸுமஸுக³ந்த⁴மது⁴ர-
ப³ந்து⁴ரதர இந்து³ஜகரநந்தி³தகுமுதா³கரஹாரஜமகரந்த³ரணித ।

பந்நக³ஜநநந்த³நகரவந்தி³த முநிவ்ரு’ந்த³ஜக்ரு’தவேத³வசந-
வந்தி³ஜகு³ணதுந்தி³ல மம மாநஸவரநந்தி³த ஶிவ பாலய மாம் ॥ 90॥

உந்து³ரக்ரு’தவாஹநஸுதஸிந்து³ர ப⁴வ க்ரு’த்திவஸந திந்து³கஸும-
பூஜிதபத³இந்து³நிவஹபி³ம்பி³தகரசும்பி³தஜடீலோத்தமபூஜந
ஜநநந்த³நவிதி³ஶாந (?) நந்தி³வாஹந பரிபாலய யாம் ॥ 91॥
காவ்யஶாபாந்மஹேஶாந நஷ்டஜ்ஞாநோऽஸ்மி ஶங்கர ।
தத்³ ஜ்ஞாநம் தே³ஹி மே தே³வ ஸ்தா²நம் மே‍ऽத்³ய தி³ஶ ப்ரபோ⁴ ॥ 92॥
(ஶிவகௌ³ரீஸம்வதே³ ஈஶ்வர: -
ததா³ஸ்கந்த³வச: ஶ்ருத்வா ப்³ரஹ்மாதீ³நாம் ச ஶ்ர்ரு’ண்வதாம் ।
அவோசம் வேத³வாக்யோத்த²ம் ஜ்ஞாநம் ஸ்கந்தா³ய பார்வதி ॥ 93॥)

ஈஶ்வர: -
அநாக்²யேயமித³ம் கு³ஹ்யம் யஸ்ய கஸ்யாபி தே³ஹிந: ।
அஹம் மாம் ச பரம் ப்³ரஹ்ம நிருபாதி⁴ரநீஶ்வர: ॥ 94॥
தத:ஸர்வமித³ம் ஜாதம் த்³ரு’ஶ்யதே ஶ்ரூயதே ச யத் ।
மய்யேவ ஸம்ஸ்தி²தம் விஶ்வம் மய்யேவ லயமேஷ்யதி ॥ 95॥
அக³ந்த⁴மரஸஸ்பர்ஶமஶரீரேந்த்³ரியோஜ்ஜி²தம் ।
மாமாத்மாநம் ச யோ வேத³ஸத்³ய ஏவ விமுச்யதே ॥ 96॥
மம கார்யம் ந வை கிஞ்சித ந கரோமீஹ கிஞ்சந ।
ந மத்ஸமோऽஸ்தி கோऽ‍ப்யந்யோ நாதி⁴கோ த்³ரு’ஶ்யதேऽபி வா ॥ 97॥

மமைவ ஶக்திர்விவிதா⁴ யயா வ்யாப்தமித³ம் ஜக³த் ।
அணோரணியஸாம் சாய மஹதோऽபி மஹத்தர: ॥ 98॥
ந ச மாம் விது³ரந்யாநி அஹம் வேதே³த³மேவ ஹி ।
ஸத்யம் ஜ்ஞாநோऽஹமாநந்த³ம் விஶ்வம் விஶ்வாதி⁴கோ ஹ்யஹம் ॥ 99॥
ந மத்தோऽஸ்தி ப்ரு’த²க்கிஞ்சித நேஹ நாநாஸ்தி கிஞ்சந ।
மாமவிஜ்ஞாய து:³கே²ஷு நிமஜ்ஜந்த்யகி²லா ஜநா: ॥ 100॥
மாம் விஜ்ஞாய ந வை கஶ்சிந்மோமுஹ்யதி ந வை நர: ।
பி⁴த்³யதே ஹ்ரு’த³யக்³ரந்தி:² சி²த்³யந்தே ஸர்வஸம்ஶயா: ॥ 101॥
அதா³ஹ்யோऽஹமஶீர்யோऽஹம் தே³ஹஜாலேஷு ஸத்தம ।
நாஹம் ஸ்த்ரீ நைவ புருஷோ ந திர்யக் ஸ்தா²வரோऽபி வா ॥ 102॥
விபா⁴ந்தி யாந்தி உத்³யந்தி சந்த்³ரேந்த்³ராநிலபா⁴ஸ்கரா: ।
மத்³பா⁴ஸா பா⁴ஸதே லோகோ ஜடோ³ऽ‍யம் காஷ்ட²ஸந்நிப: ⁴ ॥ 103॥
ரு’தமாத்மா பரம் ப்³ரஹ்ம ஸத்யம் ஜ்ஞாநோऽஹமீஶ்வர: ।
யோ மாம் வேத³ஸ ஸர்வம் ஹி வேதே³த்யேவ பரா ஶ்ருதி: ॥ 104॥
ஏவம் ந கர்மணா ப்ராப்யம் பூஜயா ந த⁴நேந வா ।
ந சைவோபாஸநாபி⁴ஶ்ச ஜ்ஞாநாதே³வ ஹி கேவலம் ॥ 105॥
ஏதத்³கு³ஹ்யதமம் ஜ்ஞாநம் நாக்²யேயம் யஸ்ய கஸ்யசித் ।
ப்ரியபுத்ராய தே த³த்தம் ஶிஷ்யாய ச ஹிதாய ச ॥ 106॥
॥ இதி ஶிவரஹஸ்யாந்தர்க³தே ஶ்ரீஶைலக்ஷேத்ரே ஸ்கந்த³ஶாபவிமோசநைவம்
ஶிவப்ரோக்தம்ஜ்ஞாநோபதே³ஶ: ॥
- ॥ ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 27॥

- .. shrIshivarahasyam . bhargAkhyaH panchamAMshaH . adhyAyaH 27..

Notes:

Having annihilated Taraka and other asuras; Skanda (Kartikeya, Kumara, Shanmukha)

incurs a curse from Daityaguru Kavya, and is transformed into a snake. Kavya further

demands that Skanda must grant wishes of all those who worship Him on Skanda Shashthi

tithi. Shiva gets disgruntled with Kavya’s behaviour and swallows him. Kavya eulogizes

Shiva from within His belly and is finally released; following which, he is known as Shukra

(Shukracharya).

Skanda rigorously worships His Father - Shiva, who relieves Him of the curse of being a

snake, and Skanda acquires His original form. Skanda beseeches Shiva for Gyanopadesha

and receives the same.

The shloka numbers have been maintained per the source text.

